SHTOJCA 5
Metodologjia e re e përgatitjes së Programit Buxhetor Afatmesëm 2024-2026 dhe Buxhetit 2024 për Bashkitë: Korçë, Gjirokastër, Mirditë, Berat, Devoll, Elbasan, Lezhë, Lushnjë, Përmet
1. Shtojca e veçantë e këtij udhëzimi është përgatitur për bashkitë Korçë, Gjirokastër, Mirditë, Berat, Devoll, Elbasan, Lezhë, Lushnjë dhe Përmet të cilat do të ndjekin një metodologji të re për përgatitjen e PBA 2024-2026 dhe Buxhetit 2024.  Këto bashki do të përgatisin PBA 2024-2026 dhe buxhetin për vitin 2024 duke përdorur:
a) Informacionin për transfertat nga qeveria qëndrore sipas shtojcës nr.1 të këtij udhëzimi.

b) Instrumentin e Planifikimit Financiar (Versioni 2) që gjendet në faqen e internetit të Ministrisë së Financave dhe Ekonomisë. 

c) Metodologjinë e re të planifikimit dhe kodifikimit të programeve dhe produkteve, sipas kësaj shtojce.
2. Metodologjia e re mbështetet në katër kritere të rëndësishme:

a) Struktura e programeve buxhetore të NJVQV-ve pilot bazohet në strukturat kryesore të ofrimit të shërbimeve të NJVQV-ve (por nuk njehsohet domosdoshmërisht me to)
.

b) Ruajtja e raportimit funksional të shpenzimeve për 36 klasa të nivelit të 3-të të COFOG.

c) Heqja e detyrimit të NJVQV-ve për të patur deri në 20 programe (të bazuara në nivelin 3 COFOG), 20 Ekipe të Menaxhimit të Programit dhe 20 DEMP.

d) Ruajtja e një numri të menaxhueshëm të programeve buxhetore, duke shmangur problematikën e numrit shumë të madh të programeve të vogla që aktualisht përdorin njësitë e vetëqeverisjes vendore.

3. Parimet themelore të metodologjisë së re, që do të zbatohet gjatë vitit 2023 nga këto nëntë NJVQV janë:
a) Shkëputja e dimensionit të funksionit nga ai i programit për raportimin funksional të shpenzimeve. Funksioni do të identifikohet tashmë përmes kodit të produktit (dhe jo kodit të programit) për raportimin fiskal.

b) Lejimi i NJVQV-ve që të krijojnë programe buxhetore të ngjashme me strukturat e menaxhimit të shërbimeve:
· Kodet për programet e reja të jenë të ndryshme dhe të dallueshme nga kodet e programeve të vjetra të NJVQV-ve (shiko më poshtë Seksionin e fundit të kësaj shtojce).

· Kodet e reja në planin e llogarive për programet e reja do të përfshihen në përgatitjen e buxhetit të NJVQV-ve dhe në sistemin e thesarit për qëllime të përgatitjes, zbatimit dhe monitorimit të buxhetit.

c) Kodet e produkteve do të mundësojnë raportim të saktë fiskal kundrejt nivelit të 3-të të COFOG (36 funksioneve të qeverisjes vendore).

d) Dimensioni i funksionit do të përdoret vetëm për raportim dhe raportimi funksional i shpenzimeve do të kryhet përmes kodit të produktit, përcaktuar si më poshtë në shtojcë.

e) Përgatitja dhe Zbatimi i Buxhetit të Vitit 2024 për këto nëntë bashki do të bëhet në nivel produkti, krahas klasifikimeve të tjera buxhetore të përcaktuara me ligj.
4. Bazuar në metodologjinë e re për përgatitjen dhe zbatimin e buxhetit:
a) Drejtuesit e programeve të NJVQV, në vitin 2024, do të menaxhojnë zbatimin e një vëllimi më të madh burimesh financiare që më parë ishin të fragmentuara në një numër të madh programesh të bazuara në nivelin 3 të COFOG.

b) Madhësia mesatare e buxhetit të programeve individuale do të rritet, duke u lejuar drejtuesve më shumë fleksibilitet në zbatim, në përgjigje të ngjarjeve të paparashikuara dhe të paparashikueshme

c) Kjo përmirëson ndjeshëm mundësinë për të planifikuar dhe shpërndarë burimet në mënyrë korrekte për programet dhe produktet në përgatitjen e PBA 2024-2026 dhe në përgatitjen e Buxhetit të Vitit 2024.  NJVQV-të duhet të përmirësojnë procesin e buxhetimit nëpërmjet:
d) Finalizimit të kujdesshëm i produkteve të PBA 2024-2026.
e) Përfshirja e produkteve të vitit 2024 të PBA 2024-2026 në Buxhetin e Vitit 2024.
f) Rishikimi i produkteve të vitit 2024 në dokumentin e PBA-së 2024-2026 në përgjigje të çdo udhëzimi të Këshillit Bashkiak për ndryshimin e produkteve të Buxhetit të Vitit 2024.

5. Për të përgatitur PBA 2024-2026 dhe Buxhetin e Vitit 2024, nëntë njësitë e vetëqeverisjes vendore duhet të ndjekin hapat si më poshtë:

a) NJVQV-të mund të përzgjedhin programet e tyre buxhetore bazuar në nevojat për menaxhimin e shërbimeve publike vendore.

b) Produktet nga më shumë se një klasë (niveli 3), grup (niveli 2) ose (niveli 1) i COFOG lejohen të përfshihen në një program të vetëm.

c) NJVQV-të do të dakortësohen me Drejtorinë e Financave Vendore pranë Ministrisë së Financave dhe Ekonomisë për përshtatshmërinë dhe kodifikimin e programeve dhe produkteve të tyre.

d) Programet, produktet dhe kodet përkatëse për zbatimin e buxhetit për funksionet e deleguara do të vazhdojnë të trajtohen si edhe më parë.

Kodifikimi i programeve dhe produkteve sipas metodologjisë së re
6. Kodifikimi i saktë për programet dhe produktet e NJVQV të përfshira në këtë metodologji të re do të jetë thelbësor për:

· Përgatitjen e PBA 2024-2026

· Përgatitjen e Buxhetit të Vitit 2024

· Zbatimin dhe monitorimin e Buxhetit të Vitit 2024
Kodi i Programit

7. Programet do të përafrohen pjesërisht me strukurat e menaxhimit të shërbimeve të NJVQV-ve, por jo të njëhsohen me ato.  Programet për NJVQV-të do të vazhdojnë të ruajnë të pandryshuar cilësimin në përputhje me ligjet dhe aktet nënligjore si instrument për planifikimin, zbatimin dhe monitorimin e buxhetit.   Por, programet nuk do të jenë më pjesë e hierarkisë funksionale të COFOG (niveli i parë, i dytë apo i tretë) dhe nuk do të shërbejnë më për raportimin funksional të shpenzimeve sic operohet (dhe do të vazhdojë të operohet) në nivelin qendror, por do të përmbushin nevojat menaxheriale në lidhje me ofrimin e shërbimeve.  Ndërsa, raportimi funksional i shpenzimeve për NJVQV-të do të kryhet bazuar në produktet e programeve.

8. Çdo program do të ketë një kod specifik (unik) për çdo NJVQV, dhe do të ketë një emërtim po unik për secilën NJVQV, pra kodin e përdorur nga një NJVQV për një program të caktuar nuk e gjen në ndonjë NJVQV tjetër.  Kodi i programeve për NJVQV do të vazhdojë të jetë 5 (pesë) shifror, por me një strukturë të ndryshme nga kodi i programit për qeverisjen qendrore.  Nga kodi i programit të NJVQV do të hiqet referenca për kodin e funksionit vendor (referencë kjo që do të përfshihet në kodin e produktit) dhe do të pasqyrohet një referencë identifikuese për kodin e entitetit.

9. Dy shifrat e para të kodit të programit të NJVQV do të jenë një sekuencial me gërma, ku secila do të marri vlera nga A-Z.  Për çdo NJVQV (entitet) në SIFQ do të lidhet një ‘bllok’ sekuencial karakteresh për të mënjanuar çdo disorientim të mundshëm nga njëra NJVQV në tjetrën. Ndërsa tre shifrat e fundit të kodit të programit do të përmbajnë kodin e entitetit të NJVQV-së.  Për shembull, kodi i programit të parë për Bashkinë Korçë do të jetë:
	Sekuencial me gërma
	
	Kodi i Entitetit


	A
	A
	
	1
	2
	2


	1

(A-Z)
	2

(A-Z)
	
	3

(0-9)
	4

(0-9)
	5

(0-9)


ku, AA është një sekuencial me gërma, ndërsa 122 është kodi buxhetor për Bashkinë Korçë.  Programi i dytë i Bashkisë Korçë do të ketë kodin AB122, programi i tretë AC122, program i katërt AD122 e kështu me rradhë.

Kodi i Produktit

10. Sipas metodologjisë së re, përveç përdorimit si instrument për planifikimin, zbatimin dhe monitorimin e buxhetit në kuadrin e programit buxhetor, produktet do të përdoren edhe si burim informacioni për raportimin funksional të shpenzimeve në përputhje me COFOG. 

11. Për të realizuar raportimin e shpenzimeve sipas funksioneve të NJVQV bazuar në produktet, në kodin e produktit do të inkorporohet kodi i funksionit të NJVQV-së (niveli i 3-të i COFOG) me të cilin lidhet ai produkt.  Çdo produkt do të lidhet me një funksion të vetëm; ndërkohë që për realizimin e një funksioni vendor (niveli i 3-të i COFOG) të caktuar mund të kontribuojnë një ose më shumë produkte nga një ose më shumë programe të ndryshme.
12. Kodi i çdo produkti do të jetë unik dhe do të ketë një emërtim po unik në SIFQ.  Për të ndihmuar NJVQV në këtë proces, Ministria e Financave dhe Ekonomisë ka përgatitur një listë ‘produktesh standarte’ për secilin funksion të qeverisjes që mund ta gjeni në fund të kësaj shtojce.

13. Produktet Operacionale (jo-projekte).  Për produktet operacionale (jo projekte), kodi 7-shifror i produktit do të ketë strukturën sipas shembullit të mëposhtëm:

	Gërmë
	
	Funksioni Vendor (N.3 COFOG)
	
	Sekuencial alfa-numerik


	V
	
	9
	1
	2
	
	X
	X
	X


	1
	
	2
(0-9)
	3
(0-9)
	4
(0-9)
	
	5
(A-Z, 0-9)
	6
(A-Z, 0-9)
	7
(A-Z, 0-9)


· Shifra 1 – V për Vendorin

· Shifrat 2-4 – Këto tre shifra do të përdoren për të kapur informacion për funksionin vendor (niveli i tretë i COFOG) për raportimin e shpenzimeve sipas funksioneve të NJVV.  Brenda këtij blloku prej 3 shifrash, për shifrën e parë (nga këto të treja) do të përdoret konvencioni i mëposhtëm: 1 do të përdoret në vend të 01, për Shërbime të Përgjithshme Publike; 3 do të përdoret në vend të 03, për Rendi dhe Siguria Publike; 4 do të përdoret në vend të 04, për Çështjet Ekonomike; 5 do të përdoret në vend të 05, për Mbrojtjen e Mjedisit; 6 do të përdoret në vend të 06 për Strehimi dhe Komoditetet e Komunitetit; 7 do të përdoret në vend të 07 për Shëndetësia; 8 do të përdoret në vend të 08 për Argëtimi, Kultura dhe Çështjet Fetare; 9 do të përdoret në vend të 09 për Arsimi; 0 do të përdoret në vend të 10 për Mbrojtja Sociale

· Shifrat 5-7 – Këto tre shifra do të jenë një sekuencial alfa-numerik, ku secila shifër merr vlera nga A-Z dhe 0-9.  Pra secili nga keto tre karaktere mund të marrë deri në 36 vlera të ndryshme, gjë që ofron mundësinë për deri në 46,656 kombinime të ndryshme kodi produkti në dispozicion të të gjitha NJVQV për çdo funksion vendor (p.sh. Arsimin bazë, përfshirë parashkollorin (0912); Rrjetin rrugor rural (0452); etj.).
14. Projektet. Sipas metodologjisë së re pilot, projektet do të respektojnë kriteret e mëposhtme:

· Projekti do të vazhdojë të trajtohet njëlloj sic trajtohet aktualisht projekti në nivelin vendor, pra do të kemi një kod projekti unik 7 shifror që do të përfaqësojë edhe produktin e vetëm për çdo projekt.

· (Kodi i) Projekti do të lidhet me një funksion të vetëm vendor (niveli i tretë i COFOG)

15. Kodi i ri i projekteve do të ketë strukturën e mëposhtme:
	Gërmë
	
	Funksioni Vendor (N.3 COFOG)
	
	Sekuencial alfa-numerik


	P
	
	4
	5
	2
	
	X
	X
	X


	1
	
	2

(0-9)
	3

(0-9)
	4

(0-9)
	
	5

(A-Z, 0-9)
	6

(A-Z, 0-9)
	7

(A-Z, 0-9)


16. Sic shihet strukura e kodit të ri për projektin është e njëjtë me strukturën e kodit të produkteve jo-projekt (operacionale). Dallimi midis projektit dhe produktit jo projekt do të bëhet nga gërma e parë. Gërma ‘V’ do të përdoret për produktet jo projekt (operacionale) dhe gërma P do të përdoret nga projektet.
Lista orientuese e Produkteve Standarte sipas funksioneve vendore për nëntë NJVQV që ndjekin metodologjinë e re të buxhetimit
	Nr
	Kodi Funksionit/Produktit (SIFQ)
	Emri i Funksionit/Produktit
	Përshkrimi i Produktit

	1
	01110
	Planifikimi, Menaxhimi dhe Administrimi
	 

	 
	V111AAA
	Shërbimi i Stafit të Administrim & Menaxhim
	Këtu përfshihen shërbimet e dhëna nga Kryetari, Nënkryetarët, kabineti, sekretari i përgjithshëm, drejtuesit dhe specialistët e lidhur me funksionet mbështetëse të NJVQV si Burimet Njerëzore, Financa, IT, Juridike, Prokurime, Auditi, etj. (përfshirë QKR, QKB, NJA, kryepleqtë). Pagesa  e Pagave dhe sigurime apo honorare për stafin.

	 
	V111AAB
	Akte të miratuara nga Këshilli Bashkiak 
	Shërbime të ofruara nga Këshilli Bashkiak dhe stafi i tij kundrej administratës dhe komunitetit. Pagesa e honorareve për anëtarët e KB dhe shpenzimeve të tjera për funksionimin e KB.

	 
	V111AAD
	Mirëmbajtja e Infrastrukturës dhe Funksionimi i Aparatit të Bashkisë
	Funksionimi dhe mirembajtja e Infrastrukturës fizike të bashkise përmes sigurimit të shpenzimeve korente apo kapitale për ujë, energji elektrike, internet, telefon, mirëmbajtje, kancelari, karburant dhe mirëmbajtje për mjetet e transportit, pajisje apo furnitura të tjera IT, etj.

	 
	V111AAG
	Përmbushja e Detyrimeve Gjyqësore
	Ndjekja e cështjeve gjyqësore dhe shlyerja e detyrimeve financiare që rrjedhin nga vendimet gjyqësore.

	 
	V111AAH
	Nëpunës të trajnuar 
	Zhvillimi i burimeve njerëzore përmes trajnimeve apo programeve kualifikuese të zhvilluara nga vetë NJVQV apo palë të treta (p.sh. ASPA, projekte të ndryshme, etj.) Këtu do të përfshihen të gjitha shpenzimet që kanë të bëjnë me trajnimet, si p.sh. materialet, qera ambjente trajnimi, pagesa për trajnuesit, shpenzime transporti, akomodimi, dieta, etj.

	2
	01120
	Çështje financiare dhe fiskale
	 

	 
	V112AAB
	Subjekte tregtare të Inspektuara
	Këtu përfshihen të gjitha aktivitetet dhe shpenzimet e lidhura me Drejtorinë e të Ardhurave (apo Taksave Vendore), duke filluar nga kostot e personelit; shpenzime korente apo kapitale për funksionimin (utilitare, karburant, kancelari, etj.) apo mirëmbajtje (automjetesh apo infrastrukturë tjetër fizike); shpenzimet për dieta, transport, etj.; shpenzime për promovime apo fushata sensibilizuese; shpenzimet për barrën siguruese dhe hipotekore, urdhra bllokimi, pagesa per RBS nga Drejtoria e Taksave dhe Tarifave Vendore, etj.

	3
	01710
	Pagesa për shërbimin e borxhit të brendshëm 
	 

	4
	03140
	Shërbimet e Policisë Vendore
	 

	 
	V314AAB
	Patrullim për sigurinë publike
	Ky produkt përfshin të gjitha aktivitetet e Policisë Bashkiake në lidhje me inspektimet per parandalimin e  kundravajtjeve administrative (shpenzime karburant, automjete, uniforma); Kostot e personelit të policisë bashkiake (paga dhe sigurime), etj.

	5
	03280
	Mbrojtja nga zjarri dhe mbrojtja civile
	 

	 
	V328AAB
	Shërbime të mbrojtjes civile
	Ky produkt do të përfshijë aktivitetet dhe kostot përkatëse (paga, sigurime, etj.) të personelit të angazhuar në fushën e mbrojtjes civile.

	 
	V328AAC
	Raste të menaxhuara të zjarrit dhe shpëtimit
	Ky produkt ka të bëjë me krijimin e gadishmërisë së duhur njerëzore, mjete dhe materiale për t'ju përgjigjur në kohë rasteve të zjarrit dhe shpëtimit në objekte banimi, pyje dhe kullota, aksidente në rrugë, etj. Këtu do të përfshihen njëkohësisht edhe aktivitetet dhe kostot përkatëse në lidhje me marrjen e masave parandaluese të zjarrit apo aksidenteve, përfshirë mjete apo materiale të nevojshme si dhe fushata të ndryshme sensibilizuese.

	 
	V328AAF
	Punonjës zjarrfikës të trajnuar
	Zhvillimi i stafit në lidhje me proceset e trajtimit të rasteve të zjarrit dhe shpëtimit përmes trajnimeve apo programeve kualifikuese të zhvilluara nga vetë njësia apo palë të treta (p.sh. MB, projekte të ndryshme, etj.) Këtu do të përfshihen të gjitha shpenzimet që kanë të bëjnë me trajnimet, si p.sh. materialet, qera ambjente trajnimi, pagesa për trajnuesit, shpenzime transporti, akomodimi, dieta, etj.

	6
	03600
	Marrëdhëniet me komunitetin
	 

	 
	V360AAA
	Transparenca publike
	Shërbime dhe kostot përkatëse të printimit (ftesa, broshura,m baner, city light, kartolina, albume), prodhim spoti promovues, mbështetje për hostimin, zhvillimin dhe mirëmbajtjen e ëebsite, promovimi i aktiviteteve në rrjetet sociale, etj.

	7
	04130
	Mbeshtetje e zhvillimit ekonomik
	 

	 
	V413AAA
	Plani Strategjik i Zhvillimit
	Ky produkt përfshin të gjitha aktivitetet dhe kostot përkatëse në lidhje me hartimin apo rishikimin e planit strategjik të zhvillimit të NJVQV.

	 
	V413AAB
	Mbështetje me grante për biznesin e vogël
	Ky produkt paraqet buxhetin e caktuar nga NJVQV për skemën e granteve konkuruese që do të akordohen me qëllim zhvillimin e startup-eve, biznesit të vogël, etj.

	 
	V413AAC
	Promovimi i Biznesit dhe zhvillimit Ekonomik
	Zhvillimi i aktiviteteve të ndryshme me qëllim ndihmesën dhe promovimin e biznesit dhe zhvillimit ekonomik.

	8
	04160
	Shërbimi i tregjeve, akreditimi dhe inspektimi
	 

	 
	V416AAB
	Subjekte të sistemuara në Tregun e Ushqimeve
	Materiale konsumi, energjia elektrike, sherbimi dhe materiale të tjera mirëmbajtjeje, materiale hidraulike, shpenzime mirembajtje kaldaje, materiale ndricimi, pagesa e ujit, shpenzime pastrimi dhe disifektimi, shpenzime sigurimi, etj. për tregun ushqimor.

	 
	V416AAC
	Subjekte të sistemuara në Tregun e Gjësë së Gjallë
	Materiale konsumi, energjia elektrike, sherbimi dhe materiale të tjera mirëmbajtjeje, materiale hidraulike, shpenzime mirembajtje kaldaje, materiale ndricimi, pagesa e ujit, shpenzime pastrimi dhe disifektimi, shpenzime sigurimi, etj.  për tregun e gjësë së gjallë.

	 
	V416AAD
	Tregje të inspektuara
	Ky produkt përfshin aktivitetet dhe kostot që lidhen me inspektimin dhe kontrollin e vazhdueshëm me çertifikim veterinar dhe agrokulturor në pikat e prodhimit dhe tregetimit te produkteve blektoriale dhe bujqësore.  Këtu do të përfshihen si shpenzimet e personelit, ashtu edhe ato të operimit të shërbimit.

	9
	04220
	Shërbimet bujqësore, inspektimi, siguria ushqimore dhe mbrojtja e konsumatorëve
	 

	 
	V422AAB
	Trajtimi i kafshëve endacake
	Shpenzime për trajtimin e kafshëve endacake (ushqime, disterilizime etj) në formë ambulante apo nëpërmjet qendrave të ngritura për këtë qëllim.

	 
	V422AAC
	Grante për fermerët
	Ky produkt përfshin shpenzimet për grantet e dhëna fermerëve për zhvillimin e kulturave apo projekteve të ndryshme.

	 
	V422AAD
	Fermerë të mbështetur për zhvillimin rural dhe bujqësor
	Kë produkt përfshin aktivitetet dhe kostot përkatëse të lidhura shërbimin e këshillimit dhe ekstensionit bujqësor.

	10
	04240
	Menaxhimi i infrastrukturësn së ujitjes dhe kullimit
	 

	 
	V424AAB
	Mirëmbajtja rutinë e  kanaleve ujitëse dhe kanale kulluese 
	Mirembajtja rutinë e  XX Km lineare kanale ujitës dhe YY Km lineare kanale kulluese nëpërmjet pastrimit, sistemimeve, mirëmbajtjeve, meremetimeve apo zëvendësimit të torbinove, etj. Këtu përfshihen shpenzime e personelit për ofrimin rutinë të shërbimit të menaxhimit të ujitjes dhe kullimit si energji elektrike, kancelari, mjete dhe pajisje, materiale ndërtimi, etj.

	11
	04260
	Administrimi i pyjeve dhe kullotave
	 

	 
	V426AAA
	Shërbimi i Stafit të menaxhimit të fondit Pyjor dhe Kullosor
	Shërbimi dhe pagesa e pagave dhe sigurimeve për sektorin e monitorimit dhe mbrojtjes së tokës dhe pyjeve.

	 
	V426AAB
	Inspektim dhe kontroll i sipërfaqes pyjore/kullosore
	Ky produkt përfshin aktivitetet e inspektimit të të gjitha hapësirave kullosore dhe pyjore për prerje të paligjshme të lëndës drusore duke marrë parasysh hapësirat e shfrytëzuara dhe ato të pashfrytëzueshme, si edhe kostove të nevojshme të lidhura me funksionimin e këtij shërbimi. 

	 
	V426AAC
	Sipërfaqe kullotë e pastruar në NJA
	Pastrimi dhe sistemimi i sipërfaqeve të kullotave për t'I bërë ato të gatshme për shfrytëzim.

	 
	V426AAD
	Sipërfaqe kullotë e rehabilituar
	Investime dhe rehabilitime të sipërfaqeve të kullotave malore dhe fushore; pastrimi dhe sistemimi i baseneve të ujit; etj.

	 
	V426AAE
	Siperfaqe pyjore e rehabilituar
	Ripyllëzimi i sipërfaqeve të djegura dhe sipërfaqeve të eroduara duke investuar në pyje me standartin 1667 fidanë/ha sipas skemës 3m x 2m; sistemime malore me gabiona dhe mure guri; etj.

	12
	04520
	Rrjeti rrugor rural
	 

	 
	V452AAA
	Shërbimi i stafit të mirëmbajtjes Rrjetit Rrugor Rural
	Shërbimi dhe pagesa e pagave dhe sigurimeve për sektorin e Rrugëve Rurale

	 
	V452AAB
	Rrjet Rrugor Rural i mirëmbajtur
	Mirëmbajtje rutinë dhe periodike e XX Km infrastrukturës rrugore rurale. Monitorimi, mbikëqyrja dhe vlerësimi I gjendjes së infrastrukturës rrugore; Hartimi i planeve dhe i procedurave të prokurimit për ndërhyrje në mirëmbajtjen e rrugëve; sigurimi i mjeteve dhe bazës materiale për pastrim kanali, mbushjes së gropave me cakull, beton ose asfalt; etj.

	 
	V452AAC
	Rrjet Rrugor Rural i rehabilituar
	Rehabilitimi i infrastrukturës rrugore rurale dhe lidhja e rrugëve dytësore me ato kryesore dhe nacionale. Monitorimi, mbikëqyrja dhe vlerësimi I gjendjes së infrastrukturës rrugore; Hartimi i planeve, procedurave të prokurimit dhe zbatimi i ndërhyrjeve në rehabilitimin e rrugëve përmes zëvendësimit të shtresave të asfaltit, shtrimi i shtresave shtesë, pajisja e infrastrukturës rrugore rurale me sinjalistikë horizontale dhe vertikale, etj.

	13
	04570
	Transporti Publik
	 

	 
	V457AAA
	Shërbimi i Transportit Publik
	Lëvrimi i Shërbimeve të transportit publik dhe pagesa e pagave dhe sigurimeve për punonjësit e mirëmbajtjes së transportit publik; investimi dhe mirëmbajtja e mjeteve të transportit publik; etj.

	 
	V457AAB
	Qytetarë të subvencionuar ne transportin publik
	Pensionistë, studentë, apo grupe të tjera në nevojë të subvensionuar për shërbimin e transportit publik.

	14
	04760
	Turizmi
	 

	 
	V476AAA
	Shërbimi i Stafit të zhvillimit të Turizmit
	Ofrimi i shërbimit turistik dhe pagesa e pagave e sigurimeve për stafin e turizmit dhe mbështetjen operative.

	 
	V476AAB
	Promovimi i Turizmit
	Promovimi i turizmit realizohet, por nuk kufizohet në shërbimet e Zyrës së Info Point, promovimi i destinacioneve të ndryshme turistike; hartimi dhe shërndarja e hartave turistike, udhërrëfyesve, etj.; realizimi i aktiviteteve të ndryshme promovuese si Dita Boterore e Edukimit; dita boterore e turizmit; etj.

	15
	04910
	Fondi Rezervë
	 

	 
	V491AAA
	Fondi Rezervë
	Ky është një produkt i destinuar për celjen e fondit rezervë. Ky fond krijohet për të mundësuar shlyerjen e detyrimeve financiare në rastet e mosrealizimit të të ardhurave.

	16
	04940
	Fondi i Kontigjencës
	 

	 
	V494AAA
	Fondi i Kontigjencës
	Ky është një produkt i destinuar për celjen e fondit kontigjencë.  Ky fond krijohet për të mbuluar shpenzime të paparashikuara.

	17
	05100
	Menaxhimi i mbetjeve
	 

	 
	V510AAA
	Shërbimi i stafit të menaxhimit të mbetjes dhe pastrimit
	Shërbimi dhe pagesa e pagave dhe sigurimeve për sektorin e Pastrimit të qytetit, NJA; mbledhjen, transportimin dhe depozitimin e mbetjeve.

	 
	V510AAB
	Mbledhje dhe transportim i mbetjeve nga zonat urbane
	Mbetje të ngurta të mbledhura dhe të transportuara nga zonat urbane drejt vend-depozitimeve në një vit. Këtu përfshihen aktivitetet dhe shpenzimet e blerjes së karburantit për drejtimin e operacioneve të mbledhjes dhe transportimit të mbeturinave një herë në ditë për një distancë mesatare prej XX km në ditë; blerjen, mirëmbajtjen dhe dizifektimin e kontenierëve të mbetjeve; mirëmbajtjen apo ripërtëritjen e mjeteve dhe pajisjeve të transportit apo grumbullimit; etj.

	 
	V510AAF
	Depozitimi dhe trajtimi i mbetjeve
	Mbetje të ngurta nga zonat urbane dhe rurale të depozituara dhe trajtuara në landfield-e nga vetë bashkia apo nga një subjekt i kontraktuar (kundrejt tarifës së depozitimit). Këtu përfshihen të gjitha aktivitetet dhe shpenzimet përkatëse të trajtimit të mbetjeve në vend-depozitim.

	 
	V510AAC
	Mbledhje dhe transportim i mbetjeve nga zonat rurale
	Mbetje të ngurta të mbledhura dhe të transportuara nga zonat rurale drejt vend-depozitimeve në një vit. Këtu përfshihen aktivitetet dhe shpenzimet e blerjes së karburantit për drejtimin e operacioneve të mbledhjes dhe transportimit të mbeturinave dy herë në javë për një distancë mesatare prej YY km në ditë; blerjen, mirëmbajtjen dhe dizifektimin e kontenierëve të mbetjeve; mirëmbajtjen apo ripërtëritjen e mjeteve dhe pajisjeve të transportit apo grumbullimit; etj.

	 
	V510AAD
	Pastrimi i rrugëve dhe parqeve
	Kjo është sipërfaqja e rrugëve urbane që fshihet/lahet cdo ditë gjatë gjithë vitit.  Këtu përfshihen edhe shpenzimet për kriposjen e rrugëve apo pastrimin e tyre nga dëbora gjatë muajve të dimrit.

	18
	05200
	Menaxhimi i ujërave të zeza
	 

	19
	05320
	Programet e mbrojtjes së mjedisit
	 

	20
	05470
	Menaxhimi i Qendrueshem i Tokes Bujqesore
	 

	21
	05630
	Ndërgjegjësimi mjedisor
	 

	 
	V563AAB
	Subjekte të inspektuara
	Ky produkt përfshin aktivitetet dhe kostot që lidhen me inspektimin dhe kontrollin e vazhdueshëm të subjekteve apo aktiviteteve me qëllim mbrojtjen e mjedisit.  Këtu do të përfshihen si shpenzimet e personelit, ashtu edhe ato të operimit të shërbimit.

	 
	V563AAC
	Promovimi i mbrojtjes së mjedisit 
	Realizimi I aktiviteteve të ndryshme për sensibilizimin apo impakt të drejtpërdrejtë në mbrojtjen e mjedisit.

	22
	06140
	Planifikimi urban vendor
	 

	 
	V614AAB
	Inspektime të zhvilluara për mbrojtjen e territorit
	Këtu përfshihen të gjitha aktivitet inspektuese dhe shpenzimet përkatëse të kryera nga inspektoriatet e ndërtimit.  Shpenzimet janë ato të paga dhe sigurime për stafin e Inspektoriatit Ndërtimor Urbanistik, si edhe shpenzime të tjera të operimit të shërbimit.

	 
	V614AAC
	Projekte të zhvillimit urban të hartuara dhe monitoruara
	Hartimi i projekteve të ndryshme nga ana e drejtoria e urbanistikës dhe planifikimit urban; leje per zhvillimin e zonave/njesive te komunitetit (të reja ose rehabilituara); etj.  Këtu do të paraqiten shpenzimet për paga dhe sigurime për stafin e drejtorisë së urbanistikës, si edhe cdo shpenzim tjetër të lidhur me aktivitetin e kësaj drejtorie.

	23
	06260
	Sherbimet Publike Vendore
	 

	 
	V626AAA
	Shërbimi i stafit të ndërmarrjeve publike të gjelbërimit, varrezave
	Shërbimi dhe pagesa e pagave dhe sigurimeve shoqërore për sektorët e mirëmbajtjes, gjelbërimit, menaxhimit të varrezave, dekorit të qytetit.

	 
	V626AAB
	Mirembajtja e sipërfaqes së varrezave 
	Siperfaqe ekzistuese e varrezave të qytetit të mirëmbajtura. Mirembajtja dhe sistemimi i parcelave të varrezave, rrugëve dhe trotuarëve ndarës; prokurimi i fidanëve; sistemimi i zonave te gjelberta; etj.

	 
	V626AAC
	Rruge urbane e mirembajtur dhe rehabilituar
	Rruge urbane e mirembajtur ne qytetet e NJVQV duke bërë kontrolle dhe ndërhyrje periodike për mbushjen e gropave, rregullimin e sinjalistikës; etj.

	 
	V626AAD
	Sipërfaqe e gjelbra e mirëmbajtur dhe rehabilituar
	Mbjellje, sherbim, dhe mirëmbajtja pemëve dekorative dhe shkurre  me gjelberim te perhershem, sherbim bari i kultivuar, natyral, tapet bari, uje, punim rrënjësh, pleherim, spërkatje me pesticide. Kryerja e kontrolleve të rregullta të mirëmbajtjes për dy makineri (2 prerese bari)

	 
	V626AAG
	Trotuare të mirëmbajtur dhe rehabilituar
	Sipërfaqe trotuaresh e mirembajtur ne qytetet e NJVQV duke bërë kontrolle dhe ndërhyrje periodike për mbushjen e gropave, zëvendësimi i pllakave dhe bordurave, rregullimin e sinjalistikës; rregullimin e stolave; etj.

	 
	V626AAH
	Objekte publike të mirëmbajtura
	Mirëmbajtja rutinë dhe periodike e objekteve të ndryshme administrative në pronësi të bashkisë, si psh. lapidare, shatërvane, etj.

	24
	06330
	Shërbimet lokale të ujësjellësit
	 

	25
	06370
	Furnizimi me Uje dhe Kanalizime
	 

	26
	06440
	Ndriçimi i rrugëve
	 

	 
	V644AAA
	Shërbimi i stafit të mirëmbajtjes së Ndricimit Publik
	Shërbimi dhe pagesa e pagave dhe sigurimeve për stafin që merret me Ndricimin Publik

	 
	V644AAB
	Rrjeti i ndricimit rrugor publik urban i mirëmbajtur
	Rrjeti aktual i ndriçimit i mirëmbajtur dhe funksional në zonat qytet të NJVQV; blerja e furnizimit me energji; prokurimi i 1000 llambave të ndriçimit LED për zëvendësimin e llambave me ndricim të ngrohtë, 55 shtyllave të ndriçimit, 10 km kabllo elektrik; etj. 

	 
	V644AAC
	Rrjeti i ndricimit rrugor publik rural i mirëmbajtur
	Rrjeti aktual i ndriçimit i mirëmbajtur dhe funksional në zonat rurale të NJVQV; blerja e furnizimit me energji; prokurimi i 100 llambave të ndriçimit, 5 shtyllave të ndriçimit, 1 km kabllo elektrik; etj.

	27
	07220
	Sherbimet e Kujdesit Paresor
	 

	 
	V722AAA
	Qendra shëndetësore të mirëmbajtura
	Mirëmbajtjet elektrike, hidrosanitare, dyer, dritare, lyerjet, etj. për qendrat e shërbimit shëndetësor primar.

	 
	V722AAB
	Promovim dhe edukim për mbrojtjen e shëndetit
	Organizimi i aktiviteteve të ndryshme për promovimin e shëndetin

	 
	V722AAC
	Qendra shëndetësore të rikonstruktuara
	Rikonstruksion i infrastrukturës fizike të qëndrave shëndetësore të kujdesit parësor apo konsultoreve të nënës dhe fëmijëve me ndërhyrje të tilla të rëndësishme si zëvendësim catie, instalime në sisteme të brendshme elektrike apo ngrohje, etj.

	28
	08130
	Sport dhe argëtim
	 

	 
	V813AAA
	Shërbimi i stafit të Sportit dhe Argëtimit
	Ky produkt do të përfshijë aktivitetet dhe kostot përkatëse (paga, sigurime, etj.) të personelit të angazhuar në stafin që merret me aktivitetet artisitike dhe kulturore të njësive të vetëqeverisjes vendore.

	 
	V813AAB
	Disiplinat e ndryshme sportive të mbështetura
	Shpenzimet e planifikuara nga njësitë e vetëqeverisjes vendore për të mëbshtetur sportisë, stafet mbështetëse të disiplinave sortive dhe trajtimin financiar të tyre. Sipas disiplinave do të kostohet shpenzimet referuar nevojave për paga, uniforma, dieta etj. Tregues i cili do të paraqitet në sipërfaqen e mjediseve sportive dhe argëtuese të të shtuara në vit.  Këto do të përfshihen edhe shpenzimet për mirëmbajtjen dhe funksionimin e terreneve sportive në dispozicion të disiplinave të ndryshme sportive.

	 
	V813AAC
	Mbështetje për klubin e futbollit
	Shpenzimet që planifikojnë njësitë e vetëqeverisjes vendore për të mbështetur financiarisht aktivitetin e klubeve të futbollit që kanë në pronësi bashkitë. Përfshihen këtu shpenzimet për klubet e futbollit të femrave.

	29
	08220
	Trashëgimia kulturore, monumentet, muzetë dhe bibliotekat
	 

	 
	V822AAA
	Shërbimet e stafit të trashëgimisë Kulturore, muzeve, bibliotekave
	Ky produkt do të përfshijë aktivitetet dhe kostot përkatëse (paga, sigurime, etj.) të personelit të angazhuar në stafin që mbulon objektet e trashëgimisë kulturore, muzetë dhe bibliotekave të njësive të vetëqeversijes vendore.

	 
	V822AAC
	Objekte të trashëgimisë kulturore të mirëmbajtura
	Njësitë e vetëqeverisjes vendore do të përfshijnë në këtë produkt shpenzimet që lidhen me mirëmbajtjen e objekteve të trashigimisë kulturore brenda territorit të tyre. 

	 
	V822AAD
	Promovimi i trashëgimisë kulturore
	Shpenzimet për broshura, për pika informimi, shfaqje kulturore dhe artistike për promovimin e trashëgimisë kulturore apo forma te tjera për promovimin e trashigimisë kulturore brenda territorit të njësive te vetëqeverisjes vendore.

	 
	V822AAK
	Funksionimi i Bibliotekës
	Shpenzimet për mirëmbajtjen, funksionimin dhe shtimin e fondit të librave për përmirësimin e cilësisë së shërbimit që ofojnë biliotekat në territorin e njësive të vetëqeverisjes vendore.

	30
	08230
	Arti dhe Kultura
	 

	 
	V823AAA
	Shërbimet e stafit të Artit dhe Kulturës
	Ky produkt do të përfshijë aktivitetet dhe kostot përkatëse (paga, sigurime, etj.) të personelit të angazhuar në stafin që merret me aktivitetet artisitike dhe kulturore të njësive të vetëqeverisjes vendore.

	 
	V823AAB
	Objekte të veprimtarisë kulturore dhe artistike të mirëmbajtura dhe funksionale
	Njësitë e vetëqeverisjes vendore planfikojnë shpenzime në këtë produkt për mirëmbajtjen dhe sigurimin e funksionimit të plotë të objekteve të veprimtarisë kulturore dhe artistike.

	 
	V823AAC
	Shfaqje teatri
	Në këto shpenzime përfshihen shpenzimet për materialet e nevojshme të shfaqjeve të teatrit (kostume, skena, etj.), dieta, honorare apo transporti për realizimin e shfaqjeve jashtë territorit të NJVQV, etj.  Këtu do të përfshihen gjithashtu shpenzimet e njësive të vetëqeverisjes vendore për të mbuluar kostot e mirëmbajtjes dhe funksionimit të teatrit publik në pronësi bashkise. 

	 
	V823AAE
	Shfaqje kinemaje
	Shpenzimet e njësive të vetëqeverisjes vendore për të mbuluar kostot e mirëmbajtjes dhe funksionimit të kinemave publike në pronësi bashkise. Në këto shpenzime përfshihen shpenzimet për materialet e nevojshme të funksionimit të kinemave të bashkisë, fondi për blerjen/marrjen me qera të filmave, etj.

	31
	09120
	Arsimi parashkollor përfhsirë arsimin bazë
	 

	 
	V912AAA
	Shërbime mbështetëse të stafit të Arsimit Bazë
	Ky produkt do të përfshijë aktivitetet dhe kostot përkatëse (paga, sigurime, etj.) të personelit të angazhuar në shërbimet mbështetëse të arsimit bazë, përfshirë atë parashkollor.

	 
	V912AAB
	Objekte te arsimit baze dhe parashkollor të mirëmbajtura dhe funksionale
	Shpenzimet në buxhetin e njësive të vetëqeverisjes vendore të planifikuara për mbulimin e kostove të mirëmbajtjes dhe funksionimit të objekteve të arsimit bazë.  Mirëmbajtja ka të bëjë me ato elektrike, hidrosanitare, klasat, dyer, dritare, lyerjet, etj.  Këtu do të përfshihen gjithashtu edhe shpenzimet e funksionimit dhe ruajtjes (ujë, energji elektrike, ngrohje, dizifektim, sanitare, internet, kamerat e sigurisë, kancelari për sekretaritë, etj.)

	 
	V912AAD
	Fëmijë që ndjekin kopështin
	Shpenzimet që planifikojnë njësitë e vetëqeverisjes vendore për materiale te ndryshme didaktike që i shërbejnë fëmijëve të kopështeve.  Këtu përfshihen shpenzimet për funksionimin e kopështeve (ujë, energji elektrike, ngrohje, shpenzimet e sigurisë), shpenzimet e mirëmbajtjes, kuzhinat e trajtimin ushqimor të fëmijëve, etj.  

	 
	V912AAE
	Edukatorë të kualifikuar/trajnuar
	Shpenzimet e njësive të vetëqeverisjes vendore për të mbuluar trajnimin apo kualifikimin e edukatorëve me qëllim rritjen e kapaciteteve. Në këtë produkt përfshihet të gjitha kostot për cdo edukator të trajnuar (shpenzime kursi trajnimi, dieta, transport, etj.)

	 
	V912AAF
	Fëmijë që frekuentojnë qendrat kulturore të fëmijëve
	Shpenzimet për funksionimin e qendrave kulturore të fëmijëve në njësitë e vetëqëvëeisjes vendore ku përfshihen shpenzimet  për mirëmbajtjen dhe funksionimin (materiale për kurset, ujë, energji elektrike, ngrohje, etj.) e këtyre qendrave, pagesat për ekspertët e jashtëm, zhvillimin e kurseve të ndryshme të baletit, kitarës, pikturës, etj.

	 
	V912AAK
	Objekte të arsimit bazë dhe parashkollor të rikonstruktuara
	Shpenzimet që planifikojnë njësitë e vetëqeverisjes vendore për rikonstruksionin e objekteve të arsimit parashkollor si pasojë e amortizimit.

	32
	09230
	Arsimi i mesëm i përgjithshëm
	 

	 
	V923AAA
	Sherbime Mbeshtesese të stafit të Arsimit të Mesëm të Përgjithshëm
	Ky produkt do të përfshijë aktivitetet dhe kostot përkatëse (paga, sigurime, etj.) të personelit të angazhuar në shërbimet mbështetëse të arsimit të mesëm të përgjithshëm.

	 
	V923AAB
	Objekte te arsimit të mesëm të mirëmbajtura dhe funksionale
	Shpenzimet në buxhetin e njësive të vetëqeverisjes vendore të planifikuara për mbulimin e kostove të mirëmbajtjes dhe funksionimit të objekteve të arsimit të mesëm të përgjithshëm.  Mirëmbajtja ka të bëjë me ato elektrike, hidrosanitare, klasat, dyer, dritare, lyerjet, etj.  Këtu do të përfshihen gjithashtu edhe shpenzimet e funksionimit dhe ruajtjes (ujë, energji elektrike, ngrohje, dizifektim, sanitare, internet, kamerat e sigurisë, kancelari për sekretaritë, etj.)

	 
	V923AAF
	Nxënës të akomoduar në konvikt
	Shepnzimet që planifikojnë njësitë e njevetëqeverisjes vendore për konviketet e arsimit të mesëm duke ju referuar numrit të nxënësve në këto objekte. Këto shpenzime përfshin rinovimin e paisjeve, rregullimet të brendshme, shpenzimet utilitare, të sigurisë, mencat dhe ushqimin për fëmijët konviktorë, etj. Përfshirë këtu shpenzimet për nxënësit e komuniteti rom të akomoduar në konvikte.

	 
	V923AAG
	Nxënës të trajtuar me bursë
	Shpenzimet për trajtimin  e nxënësve të arsimit të mesëm të përgjithshëm me bursë sipas kritereve të përcaktuara. Shepenzimet do të lidhen më numrin e nxënësve që do të jenë përfitues 

	 
	V923AAI
	Konvikte të rikonstruktuara
	Shpenzimet e planifikuara per rikonstruksionin e konvikteve të arsimit të mesëm të përgjithshëm nga njësitë e vetëqeverisjes vendore.

	33
	10140
	Kujdesi social për personat e sëmurë dhe me aftësi të kufizuara
	 

	 
	V014AAA
	Shërbimi i Stafit të Kujdesit Social
	Ky produkt do të përfshijë aktivitetet dhe kostot përkatëse (paga, sigurime, etj.) të personelit të angazhuar në fushën e kujdesit social për personat e sëmurë dhe me aftësi të kufizuara nën adminisimin e njësive të vetëqeverisjes vendore.

	 
	V014AAB
	Persona që përfitojnë kujdesin social
	Shpenzimet që lidhen me qendrat ditore të kudjesit social për personat e sëmurë dhe me aftësi të kufizuara. Të gjitha shpenzimet e mirëmbatjtes dhe kostot e tjera të funskionimit të këtyre qendrave përfshihen në këtë produkt. Përfshirë këtu treguesit e grave, të moshuarve dhe femijëve të asistuar me shërbim social.

	 
	V014AAE
	Individë AK që përfitojnë trajtim
	Fondi e veta në dispozicion të njësive të vetëqeverisjes vendore për të mbështetur shërbimet ndaj individëve me aftësi të kufizuara. Shpenzimet lidhen me numrin e individëve që përfitojnë trajtim me fondin mbi aftësitë e kufizuara.

	34
	10430
	Përkujdesja Sociale
	 

	 
	V043AAA
	Shërbimi i stafit të Kujdesit për Fëmijët dhe Familjet
	Ky produkt do të përfshijë aktivitetet dhe kostot përkatëse (paga, sigurime, etj.) të personelit të angazhuar në kujdesin social të familjeve dhe fëmijëve në nevojë.

	 
	V043AAB
	Fëmijë që përfitojnë nga shërbimi social
	Shpenzimet buxhetore për mbulimin e fëmijëve që përfitojnë shërbimet të caktuara nga qendrat e shërbimit social apo shtëpitë e foshnjës në administrimin e njësive të vetëqeverisjes vendore. Referuar numrit të fëmijëve që përfitojnë shërbim pranë këtyre funksioneve do të përllogariten shpenzimet e planifikuara për realizimin e këtij produkti.

	 
	V043AAC
	Fëmijë që frekuentojnë cerdhet
	Shpenzimet e njësive të vetëqeverisjes vendore që lidhen me femijët të cilët frekuentojnë cerdhet publike në admisnitrimin e tyre. Kosto e këtij produkti do të jetë sa vlera e parashikuar e mbështetjes buxhetore për veprimtarinë operacionale, furnizimin me ujë, energji elektrike, ngrohje, shërbimet e sigurisë, trajtimi ushqimor, etj.

	 
	V043AAD
	Familje dhe individë në nevojë që përfitojnë nga skema e NE
	Shpenzimet që planifikojnë njësitë e vetëqeverisjes vendore në buxhetin e tyre për mbështetjen e familjeve dhe individëve në nevojë që përfitojnë nga skemat e Ndihmës Ekonomike.

	 
	V043AAF
	Objekte të shërbimit të kujdesit social për familje dhe fëmijë të mirëmbajtura
	Të gjitha shpenzimet që lidhen me mirëmbajtjen e godinave të njësive të vetëqeverisjes vendore të cilat janë në funksion të kujdesit social social për familje dhe fëmijë.

	35
	10661
	Strehimi social
	 

	 
	V066AAA
	Shërbimi i stafit të strehimit social
	Ky produkt do të përfshijë aktivitetet dhe kostot përkatëse (paga, sigurime, etj.) të personelit të angazhuar në fushën e strehimit social.

	 
	V066AAB
	Familje në nevojë/Individë të subvencinuar për qeranë
	Shpenzimet që planifikon njësia e vetëqeverisjes vendore për të mbuluar detyrimin për subvencionim në kuadër të mbrojtjes sociale të familjeve përfituese të programit të subvencionimi të qerasë së shtëpisë. NIveli i shpenzimeve do të mbështetet mbi numrin e familjeve apo individëve të cilët janë përfitues në atë program.

	 
	V066AAC
	Familje/Individë të subvencionuar për interesin e Kredisë
	Shpenzimet që planifikon njësia e vetëqeverisjes vendore për të mbuluar detyrimin për subvencionim në kuadër të mbrojtjes sociale të familjeve përfituese të kredisë me norma interesi favorizuese. Niveli i shpenzimeve do të mbështetet mbi numrin e familjeve apo individëve të cilët janë përfitues në atë program.

	 
	V066AAE
	Banesa sociale me qera të mirëmbajtura
	Shpenzimet që realizojnë njësitë e vetëqeverisjes vendore për mirëmbajtjen e fondit të banesave sociale të dhëna me qera për familjet në nevojë.

	36
	10910
	Emergjencat Civile
	 

	 
	V091AAC
	Familje të dëmshpërblyera për dëme nga fatkeqësitë natyrore
	Shpenzimet e parashikuara në buxhetin e njësive të vetëqeverisjes vendore për dëmshpërblimin e familjeve të cilat preken nga fatkeqësitë e ndryshme natyrore.

	 
	V091AAD
	Familje të dëmshpërblyera për dëme nga zjarri
	Shpenzimet nga buxheti i njësve të vetëqeverisjes vendore për shpërblimin e familjeve të dëmtuara nga zjarri sipas legjislacionit për mbrojtjen civile


� Struktura e programeve e përcaktuar në Udhëzimin Nr. 23, datë 30.07.2018, “Për Proçedurat Standarte të Përgatitjes së Programit Buxhetor Afatmesëm të NJVQV”, të ndryshuar, nuk do të zbatohet nga këto nëntë bashki.






